
Shukrani

Mafunzo haya ya ziada ya Kuimarisha Ufunzaji na Ushauri kwa walimu
wanaofundisha kusoma daras la 1-4 ni matokeo ya msaada wa watu wa Amerika
kupitia ufadhili wa Shirika la Misaada ya Kimataifa ya Mendeleo la Marekani
(USAID) kwa Programu ya Elimu ya Msingi ya TZ21. Msaada huu wa watu wa
Marekani unalenga kujenga uwezo wa watoto wa Tanzania kielimu. Msaada huu
unakusudia kuboresha stadi za usomaji za wanafunzi katika hatua za awali
wanapoanza kusoma shuleni ili kuinua matokeo mazuri ya usomaji yanayotarajiwa
kwa watoto wote wa shule za Mtwara na Zanzibar. Programu ya Elimu ya Msingi ya
TZ21 inatambua mchango wa kipekee uliotolewa na Amy Pallangyo-Mtaalam
Mshauri wa TZ21 katika kutayarisha mwongozo huu wa mafunzo. Pia shukrani
ziwaendee wafanyakazi wataalamu wa TZ21 na MOEVT kwa kuendesha mafunzo
kwa wawezeshaji wa mafunzo ngazi ya wilaya kwa mkoa wa Mtwara na Zanzibar.

Hivyo basi shukrani za pekee zinatolewa kwa Shirika la Misaada ya Kimataifa ya
Mendeleo la Marakani (USAID) kwa kufadhili kazi hii.

Maoni yaliyomo katika mwongozo huu ni ya waandishi. Hayawakilishi kwa namna
yoyote ile maoni au msimamo wa Shirika la Maendeleo ya Kimataifa la Marekani
(USAID) au Serikali ya Marekani (USA).

Kimetolewa na kuchapishwa kwa ufadhili wa UASID wa Programu ya Elimu ya
Msingi (TZ21) kwa kushirikiana na Wizara ya Elimu na Mafunzo ya Ufundi Tanzania
Bara na Zanzibar

Dhumuni

Dhumuni la makala haya ya ziada na mafunzo, ni kuwasaidia walimu wakuu and
walimu viongozi kutekeleza kwa ufanisi zaidi mpango wa ufunzaji na ushauri kwa
walimu wanaofundisha madarasa ya 1 - 4. Makala haya na mafunzo yanajumuhisha:

Kujadili jinsi ya kuunganisha mchakato wa ufunzaji na ushauri; na maudhui
muhimu yanayohusu maendeleo ya mwalimu kiutaalumu.

Taarifa kuhusu aina ya ufunzaji wanaouhitaji walimu wa darasa la 1-2
(wanaofundisha kusoma) na wale wa darasa la 3-4 ( wanaotumia ujuzi wa
kusoma ili kujifunza maudhui).

Kujadili mahitaji mahsusi ya ufunzaji kwa walimu wanaofundisha kusoma
darasa la 1-2 na wale wa darasa la 3-4 wanaofundisha maudhui ya masomo
mbalimbali.

Mapendekezo ya jinsi ya kuwaunganisha kwa ufanisi walimu wote katika
vikao/mikutano ya kawaida ya ufunzaji.

Muundo wa jinsi ya kupanga vikao/mikutano ya ufunzaji ambao unajenga
msingi wa kuwa na ufunzaji wa mara kwa mara katika shule.

Orodha ya mada muhimu za ufunzaji na ushauri kwa ajili ya madarasa ya 1-2
na 3-4 kufutana na modeli ya TZ21.

Zana ya uchunguzi wa darasani inayoweza kutumiwa na walimu wakuu au
walimu viongozi kuelewa mahitaji mahsusi ya walimu, na kupanga shughuli
za ufunzaji na ushauri zinazolenga kuboresha ufundishaji wa walimu.

Utangulizi

Katika awamu ya kwanza ya mafunzo ya Ufunzaji na Ushauri ya TZ21, walimu
wakuu na walimu viongozi walijifunza zaidi kanuni muhimu za ufunzaji na ushauri;
aina ya tabia na mbinu wanazotakiwa kuzitumia ili kuanza ufunzaji wa walimu
katika vikundi; na kumshauri mwalimu moja moja. Mchakato huu umekuwa wa
mafanikio kwa kuongeza mazungumzo ya kitaalamu yanayofanyika katika shule, na
kuwapatia walimu msaada wa nyongeza wanapofanya kazi za kuboresha utendaji
wao.

Hata hivyo, mrejesho kutoka kwa wafunzaji unapendekeza kuwa, kuna haja ya
kuwasaidia zaidi jinsi ya kutekeleza mipango ya ufunzaji kwa mpangilio mzuri
zaidi, jinsi ya kubaini mahitaji mahsusi ya walimu na kuwapatia mrejesho
unaomlenga mwalimu moja moja.

Katika awamu hii ya mafunzo ya Ufunzaji na Ushauri ya TZ21, program inaendelea
mbele zaidi kwa kushughulikia mahitaji mahsusi ya walimu ya kuelewa maudhui ya
usomaji na jinsi ya kutekeleza modeli 2 za usomaji (Kujifunza Kusoma na Kusoma ili
Kujifunza) kwa mafanikio makubwa.

Katika awamu hii walimu wakuu na walimu viongozi watajifunza jinsi ya
kuunganisha juhudi zao za sasa za ufunzaji na ushauri ili kurasmisha mipango ya
ufunzaji; na jinsi ya kubaini na kushughulikia mahitaji mahsusi ya mwalimu; na pia
kufuatilia maendeleo na matokeo ya mbinu zao za ufunzaji na ushauri.

Kuunganisha Ufunzaji na Ufundishaji wa Kusoma: Kujifunza Kusoma

Katika darasa la 1-2, wanafunzi wanajifunza kusoma. Kujifunza kusoma ni pamoja
na matumizi ya muda uliopangwa katika kufundisha vipengele vitano vya usomaji:

e Utambuzi wa sauti - huu ni uwezo wa kusikia na kutamka sauti na maneno
katika mkutadha wa kila siku wa shuleni na katika maisha.

e Foniki - huu ni uwezo wa kufungamanisha sauti na majina na taswira za
herufi zilizoandikwa.

e Ujenzi wa Msamiati - huu ni uwezo wa kujifunza na kuelewa idadi kubwa ya
maneno: Maneno yanayotumika mara kwa mara (maneno rahisi
yanayokaririwa na wanafunzi); na maneno ya kusimbuliwa ( maneno
magumu zaidi ambayo wanafunzi wanajifunza kuyasoma kwa kuunganisha
sauti).

e Kusoma kwa Ufahamu - huu ni uwezo wa kusoma na kuelewa matini yenye
maana iliyounganishwa.

e Ufasaha - huu ni uwezo wa kusoma kwa sauti kwa kutamka maneno kwa
usahihi na kasi inayotakiwa ukionesha kuyaelewa matini yanayosomwa.

Kadri wanafunzi wanavyoendelea katika darasa la 1, ufundishaji lazima uhame
kutoka katika utambuzi wa sauti na foniki na ujikite zaidi katika kujifunza maneno
rahisi (maneno ya kukaririwa na yale ya kusimbuliwa) ili kusoma matini
iliyounganika. Aina za stadi anazotarajiwa kuwa nazo mwanafunzi uongezeka kila
muda unavyozidi kwenda; hali kadhalika, ugumu wa matini pia unaongezeka kadri
muda unavyosonga. Kufikia katikati ya mwaka wa darasa la 2, ufundishaji wa
utambuzi wa sauti na foniki unatakiwa uwe umemalizika, na sasa wanafunzi
wanajikita zaidi kujifunza maneno mapya (ujenzi wa msamiati), kusoma matini
zilizounganika (kusoma kwa ufahamu), na kufanya mazoezi ya kusoma kwa sauti ili
kujenga stadi zaidi (mazoezi ya ufasaha)

I[li kuwafunza walimu wa darasa la 1-2 kwa mafanikio, wafunzaji hawana budi
kuwaelekeza walimu kutambua sifa za ufundishaji wa kusoma na kufuatilia sifa hizo
kama wanazo ili kujua ubora wa ufundishaji na mahitaji ya kufunza walimu zaidi.
Jedwali hili hapa chini linaelezea kwa kina walimu wafanye nini na wafunzaji

wafuatilie nini:

Walimu wafanye nini

Wafunzaji wafuatilie nini

Kufundisha kwa ulinganifu
vipengele vitano ya
usomaji.

Kuchunguza maandalio ya masomo
kila mara ili kuhakikisha kuwa
vipengele vyote vitano ya usomaji
vinashughulikiwa wakati wa
ufundishaji.

Kuchagua na kutumia
matini zinazoendana na
kiwango cha wasomaji.

Kuchunguza matini anazotumia
mwalimu ili kujua kama zinaendana
na kiwango cha usomaji wa
wanafunzi.

Kwa utaratibu kuwatoa
wanafunzi kutoka katika
utambuzi wa sauti na foniki
na kuwapeleka katika
ujenzi wa msamiati na
kufundisha jinsi ya kusoma
kwa ufahamu.

Kuchunguza maendeleo ya
ufundishaji (kila baada ya miezi
michache) ili kuhakikisha kuwa toka
darasa la 1hadi la 2 walimu
wanawafundisha kwa mafanikio
wanafunzi kupitia vipengele vyote
vitano na wanawafikisha katika
kusoma kwa kujitegemea na kwa
ufahamu.

Kutumia ufasaha kama

Angalia jinsi wanafunzi

Kutembelea
darasa wakati
wa ufundishaji
ili kukusanya
taarifa ya jinsi
gani muda wa
kufundisha
unatumika.

Kuzungumza na
walimu wakati
wa ufunzaji na
kufanya ushauri
usio rasmi ili
kubaini jinsi
wanavyotumia
muda wa
kufundisha na
vikwazo gani

mchakato wa wanafunzi wanavyosoma kwa sauti; hakikisha | wanakabiliana
kufanya mazoezi ya kuwa wanafunzi wanasoma kwa navyo.
kujifunza stadi zote za kasi inayotakiwa (siyo haraka au
kusoma walizojifunza kwa | polepole sana) na kwa sauti
ujumla. inayoonesha kuwa wanafahamu

matini wanayoisoma.

Kutoa aina mbalimbali za Kuchunguza mazingira ya darasani
ufundishaji: katika darasa | ili kuona kama kuna usomaji katika
zima, vikundi vidogo vikundi vidogo vidogo unafanyika.
vidogo na muda wa kusoma | Wasaidie walimu jinsi ya kutumia
kwa mwanafunzi moja kiubunifu nafasi inayopatikana
moja. darasani.

Kuwa na muundo wa Angalia maandalio ya masomo ili
usomaji ulio wazi katika kuona walimu wanafanya nini kabla
somo (kabla ya kusoma, ya wanafunzi kusoma, wakati
wakati wa kusoma na wanasoma na baada ya kusoma.
baada ya kusoma).

Kuunganisha Ufunzaji na Ufundishaji wa Maudhui: Kusoma ili Kujifunza

Katika darasa la 3 na la 4, wanafunzi wanatumia matini na mikakati ya usomaji
kujifunza zaidi maudhui. Ufundishaji huu unajumuisha:

e Msamiati - kuelewa lugha ya maudhui ya somo husika na kuchunguza maana
ya maneno ili kumsaidia mwanafunzi kuelewa vizuri maudhui ya somo hilo.

e Kusoma kwa Ufahamu - kutumia matini ya taarifa inayotokana na maudhui
ya somo ili kusoma taarifa mpya; kusoma kimya kimya kwa kutumia
mikakati ya usomaji, kabla, wakati na baada ya kusoma.

e Kuandika - kutumia njia rahisi za kuandika - notisi na kutumia mikakati ya
kuweka alama katika matini ili kusaidia kutawala na kudaka taarifa muhimu
wanazosoma na kujadiliana darasani.

e Kuzungumza - kutumia mikakati ya kujadiliana katika vikundi kuwasaidia
wanafunzi kuelewa vizuri zaidi taarifa za maudhui, kuuliza maswali, na
kujenga uelewa wa hali ya juu wa dhana.

e Kushirikiana - kufanya kazi kwa pamoja katika vikundi vidogo ili kujifunza
taarifa mpya, kusoma matini, na kutumia mafunzo mapya kufanya vitu
ambavyo mwalimu atavitathmini kutambua uelewa wa wanafunzi

¢ Kutumia mikakati ya usomaji (iliyotajwa hapo juu) kuwasaidia wanafunzi
wanaopata shida kupata matini za maudhui na taarifa.

Maeneo haya makuu ya matumizi ya lugha yatawasaidia walimu kuboresha
ujifunzaji wa wanafunzi wao katika aina yoyote ile ya maudhui. Kwa kutumia
mikakati ya usomaji kuongeza kiwango cha kuelewa maarifa, walimu sio tu
wanaboresha ujifunzaji katika madarasa yao, bali pia wanaendelea kuwasaidia
wanafunzi kujenga stadi za hali ya juu za usomaji, na kuwatayarisha kwa
mafundisho yajayo katika madarasa ya juu.

[li kuwafunza walimu wa darasa la 3-4 kwa mafanikio, wafunzaji hawana budi
kuwaelekeza walimu kutambua sifa za ufundishaji wa usomaji katika mitaala na
kufuatilia sifa hizo kama wanazo ili kujua ubora wa ufundishaji katika mitaala na

mabhitaji ya kufunza walimu zaidi. Jedwali hili hapa chini linaelezea kwa kina walimu
wafanye nini na wafunzaji wafuatilie nini:

Walimu wafanye nini

Wafunzaji wafuatilie nini

Kutumia kusoma, kuandika
na kuzungumeza ili kusaidia
ufundishaji wa maudhui

Kuchunguza maandalio ya
masomo kila mara ili
kuhakikisha kuwa walimu
wanatumia mikakati ya usomaji
kusaidia ujifunzaji.

Kuchagua na kutumia matini
zinazoendana na kiwango
cha wasomaji.

Kuchunguza matini anazotumia
mwalimu ili kujua kama
zinaendana na kiwango cha
usomaji wa wanafunzi na
maudhui.

Kufundisha msamiati
mahsusi ili kuwasaidia
wanafunzi kujifunza
maneno muhimu
yanayowasilisha maudhui
wanayotakiwa kujifunza.

Fanya uchunguzi wa darasani ili
kubaini kuwa msamiati
muhimu wa maudhui upo na
chunguza maandalio ya
masomo kuona kama mwalimu
anafundisha msamiati wa
maudhui husika.

Kuwatayarisha wanafunzi
kusoma matini mpya kabla
hawajaanza kuisoma

Kuchunguza andalio la somo ili
kuona jinsi mwalimu
anavyotambulisha matini kabla
wanafunzi hawaambiwa
kuisoma.

Kuwapatia wanafunzi
shughuli mahsusi za kufanya
wakati wa kusoma maudhui
ili kuhakikisha kuwa
wanafunzi wanashiriki
kikamilifu katika kusoma
matini na maudhui yake.

Kuchunguza andalio la somo ili
kuona kama: 1) wanafunzi
wanasoma kimya kimya;
2)wana shughuli mahsusi
wanayofanya kukamilisha zoezi
la usomaji.

Kuwashughulisha wanafunzi
na shughuli mahsusi baada
ya kusoma maudhui ili
kuhakikisha kuwa
wanafunzi wameielewa
matini waliyosoma, na
kuwasaidia kuhakiki na
kutumia kile walichojifunza.

Kuchunguza andalio la somo ili
kuona kuwa: 1) mwalimu
anawashughulisha wanafunzi
katika majadiliano baada ya
kusoma; na 2) wanafunzi
wanatengeneza au kufanya vitu
ambayo vitamsidia mwalimu
kupima uelewa wao.

Kutembelea
darasa wakati wa
ufundishaji ili
kukusanya taarifa
ya jinsi gani
mikakati ya
usomaji inatumika
kusaidia ujifunzaji

Kuzungumza na
walimu wakati wa
ufunzaji na
kufanya ushauri
usio rasmi ili kujua
jinsi, wanafunzi
wanavyojifunza
maudhui, aina ya
mikakati
wanayoitumia
kufundisha, na
jinsi usomaji
unavyowasaidia
wanafunzi
kujifunza maudhui
kwa haraka zaidi.

Kuwaleta Pamoja Walimu Wanaofundisha Kusoma na wale Wanaofundisha
Maudhui kupitia Ufunzaji

Kwa mfunzaji anayeaanza, anaweza kuamini kuwa ni vizuri zaidi kufanya kazi na
walimu wa darasa la 1-2 na wale wa darasa la 3-4 katika vikundi viwili tofauti vya
ufunzaji. Hata hivyo, dhana hii sio shahihi kwa ujumla. Walimu wote katika shule za
msingi lazima wajue jinsi mwanafunzi anavyojifunza kusoma na jinsi usomaji
unavyotakiwa kutumika ili kusaidia kujifunza maeneo ya maudhui. Kwa kufanya
kazi na walimu wote katika kikundi kimoja cha ufunzaji, mfunzaji atawasaidia
walimu kuelewa:
e Jinsi stadi za usomaji na tabia zinavyoendelea kujengeka katika kipindi chote
cha miaka minne ya ufundishaji
e Wanafunzi lazima wajue kufanya nini wakati wanapomaliza darasa la 2
e Wanafunzi wanatarajiwa kufanya nini wanapoingia darasa la 3
e Mbinu za kawaida zinazoonesha ufundishaji mzuri, na kama walimu
wanafundisha kusoma au maudhui mengine

Kwa kadri ya stadi na vitendo vya mwalimu vinavyoendelea kukua, mfunzaji
anaweza kuamua wakati mwingine kutenganisha vikao/mikutano ya ufunzaji kwa
walimu wa darasa la 1-2 na wale wa darasa la 3-4. Lakini ni pale tu palipo na
ushahidi wa kutosha toka darasani unaonesha kuwa kufanya hivyo ni lazima.

Sio tu kuwa ufunzaji wa kundi zima la walimu unasaidia walimu kuelewa mambo
muhimu ya usomaji kama yalivyobainishwa hapo juu, bali pia kunaongeza kina na
ukuaji wa utaalamu wa jamii ya walimu; kutia hamasa ya walimu kukubali kuwa kila
mara wanaboresha ufundishaji wao; na kuona kuwa walimu wote wanayo
mafanikio na changamoto zinazofanana wanapokuwa darasani. Maarifa haya
yatawafanya walimu kuwa huru kufatuta ushauri, kufanya marekebisho ya
ufundishaji wao, bila kuona kuwa maangaiko wanayoyapata darasani ni matokeo ya
udhaifu wao bali ni fursa ya kujifunza zaidi. Haya yote hatimaye huigeuza shule
kuwa Jamii ya Wataalamu Watendaji.

Miundo ya Vikao/Mikutano ya Ufunzaji

[li kudhibiti ubora wa ufunzaji katika ngazi ya chini, mbinu inayofanana ya vikao vya
ufunzaji inatoalewa hapo chini. Ingawa maudhui ya ufunzaji yanaweza kubadilika
kwa kila kikao, lakini mbinu ya ufunzaji kwa ujumla inabaki kuwa ni ileile kila juma.

Walimu wakuu na walimu viongozi watatumia taarifa zilizopo kuhusu utendaji wa
mwalimu kuamua mada mahsusi watakayoishughulikia katika kikao cha ufunzaji.
Kwa kuwashughulisha walimu katika mchakato wa ufunzaji kila juma, wafunzaji
watawasaidia walimu kuelewa vizuri zaidi madhumuni ya ufunzaji, kufungua njia ya
majadiliano ya mara kwa mara miongoni mwa walimu na kusaidia kufikia malengo
mahsusi ya modeli mbili za usomaji. Jedwali hapo chini linaonesha taarifa muhimu
kwa mfunzaji, kuhusu muundo, muda, na madhumuni ya vikao. Pia jedwali

linafuatiwa na
ufunzaji.

mfano ambao mfunzaji anaweza kuutumia kupanga kikao cha

Mada za Ufunzaji:

Muda: Dakika 90

Lengo: Baada ya mkutano huu wa ufunzaji walimu wataweza:

Vifaa/Zana:

Shughuli Maelezo

Kabla: Mfunzaji anawashughulisha walimu kujadili kwa ufupi kuhusu kikao
kilichopita cha ufunzaji na walimu wamefanya nini kutokana na kikao

Kutafakari hicho. Walimu wanashirikishana kile walichofanya na maswali na

kuhusu utendaji

vikwazo vilivyojitokeza. Mfunzaji anaunganisha majadiliano ya kipindi
kilichopita na mada mpya ya kikao, wakati anatambulisha kikao kipya.
Mchakato huu unawahamashisha walimu kuwajibika kufuatilia

Dakika 20 majadiliano yanayofanyika wakati wa ufunzaji na kuunganisha kila
mada muhimu; na unasaidia kujenga utamaduni wa uwazi wa
kushirikishana ili kuboresha ufundishaji.

Wakati: Mfunzaji anawashughulisha walimu kuchunguza: 1) kile wanachojua
kuhusu mada; 2) kwa nini ni muhimu kwa ufundishaji bora; 3) jitihada

Kuchunguza zao za ufundishaji wanazofanya sasa katika eneo hili; 4) vikwazo

Mawazo mapya

wanavyopambana navyo; na 5) Mikakati ambayo inafanya kazi vizuri.

Mfunzaji anawashughulisha walimu kwa ufupi kuhusu mafunzo mapya

Dakilka S0 kuhusiana na mada; kupitia mwongozo kitabuni kusoma tena taarifa
muhimu au kushirikishana makala kuhusu mada hii. Mchakato huu
unawapatia fursa walimu kujifunza taarifa mpya; kuelewa kuwa
wanaweza kuwa na vikwazo vinayofanana; kushirikishana shida zao na
kujifunza kutokana na mafanikio ya wenzao.

Baada: Mfunzaji anawashughulisha walimu kupanga ufundishaji wao wa siku
zijazo unaolenga mada ya leo. Walimu wanafanya kazi kwa pamoja

Kuunganisha kupanga jinsi watakavyotumia kile wanachokijua na kile walichojifunza

Ufunzaji na kutoka kwa wenzao ili kushughulikia mahitaji mahsusi ya ufundishaji

Darasa au vikwazo vya ufundishaji darasani. Mfunzaji aweka matarajio

Dakika 15 - 20

mahsusi ambayo walimu watayafuata katika ufundishaji wao.
Hatimaye, mfunzaji anawauliza walimu kama wana mada mahsusi
wangependa ishughulikiwe katika kikao cha ufunzaji kinachofuata
juma lijalo.

Mfano wa Mpango wa Ufunzaji

Mada za Ufunzaji:

Muda: Dakika 90

Lengo: Baada ya mkutano huu wa ufunzaji walimu wataweza:

Vifaa/Zana:

Shughuli Maelezo

Kabla:

Kutafakari
kuhusu utendaji

Dakika 20

Wakati:

Kuchunguza
Mawazo mapya

Dakika 50

Baada:
Kuunganisha
Ufunzaji na

Darasa

Dakika 15 - 20

Orodha ya Maudhui ya Ufunzaji

Ili kushughulikia vipengele vyote vya modeli 2 za usomaji kwa mpangilio, maudhui
bainifu lazima yajumuhishwe katika vikao vya ufunzaji vinavyoendelea. Orodha ya
mada zinazoweza kujadiliwa katika vikao vya ufunzaji imetolewa hapo chini,
pamoja na maelezo ya mada zenyewe na majadiliano ya kwa nini mada hizi ni
muhimu kusaidia kuboresha ufundishaji.

Mfunzaji lazima apitie orodha hii ya mada wakati anapokuwa anapanga mikutano ya
ufunzaji na kuhakikisha kuwa mada muhimu zimeshughulikiwa katika muhula wa
mwaka mzima wa shule (unaweza kurekebisha mada hizi kulingana na ushahidi
uliopo kuhusu mahitaji ya walimu). Mada hizi zinaweza na lazima zishughulikiwe
katika mikutano ya ufunzaji mara kadhaa katika kipindi chote cha mwaka wa

masomo. Mada hizi zinafanya msingi wa ufundishaji wenye ufanisi. Mfunzaji

anaweza

kuwauliza

walimu wake

kuleta mada mahsusi wanayopenda

kuishughulikia katika vikao vyao vya ufunzaji. Mchakato huu umewekwa mwishoni
mwa kila mkutano wa ufunzaji).

Mada Maelezo Umuhimu
Utayari wa Pitia tena mawazo Wanafunzi wanakuja shuleni wakiwa katika
wanafunzi muhimu ya jinsi ngazi tofauti za utayari wa kusoma. Kwa
wanafunzi wanavyokuwa | kushirikishana mawazo ya namna ya kuwasaidia
tayari kufundishwa, na wanafunzi wanaopata shida, walimu wanaweza
mwalimu anaweza kuwa na uhakika kuwasaidia wanafunzi wote
kufanya nini ili kuongeza | kujifunza kwa kiwango cha juu kuliko
utayari wa wanafunzi ilivyodhaniwa hapo mwanzo.
kujifunza.
Kuchunguza Chunguza umahiri wa Walimu lazima watambue stadi mahsusi
umabhiri wa wanafunzi unaotakiwa wanazohitaji wanafunzi ili kuwa wazamivu
wanafunzi kwa kupitia muhtasari wa | katika kusoma. Kwa kuchunguza na kujadiliana
KKK, ili kuhakikisha kuwa | kuhusu umahiri wa wanafunzi, walimu
walimu wanajua kile wanaweza kuushughulikia vizuri kupitia
mwanafunzi ufundishaji uliotengenezwa mahsusi.
anachopaswa kujua na
kufanya kama msomaji
Ujenzi wa Pitia Mwongozo wa Kila kipengele katika vipengele 5 ni muhimu
Usomaji Mwalimu Darasa la 1-2 katika kujenga wasomaji mabhiri. Vipengele hivi
unaoelezea vipengele hufanya kazi vizuri zaidi vinapokuwa
Matofari ya vitano (5) vya usomaji na | vimeunganika kwa njia inayoleta maana. Kwa
ujenzi wa jinsi vinavyounganika kushirikishana mawazo ya namna vipengele 5
usomaji pamoja kusaidia usomaji | vya usomaji vinavyofanya kazi kwa pamoja
kwa ufahamu. kusaidia kusoma kwa ufahamu, walimu
wataweza kufundisha kwa ufanisi na tija.
Kusoma ili Washughulishe walimu Katika darasa la 1-2, walimu huwasaidia
Kujifunza/ wa darasalal-2 nala 3-4 | wanafunzi kujifunza kusoma. Katika darasa la 3-
Kujifunza kujadili tofauti na 4, walimu huwasaidia wanafunzi kutumia
Kusoma kutegemeana kwa usomaji kujifunza maudhui. Kuwa na timu za

usomaji katika madarasa
yao.

walimu zinazozungumzia tofauti na
kutegemeana kwa usomaji katika madarasa yao,
husaidia walimu hutambua jinsi ufundishwaji wa
mwanzo unavyowatayarisha wanafunzi kwenda
katika ufundishwaji wa baadaye, na jinsi ya
kutumia mbinu endelevu kwa shule nzima
kusaidia ujifunzaji wa wanafunzi.

Uchaguzi wa
Matini

Chunguza matini
zinazotumiwa darasani;
kwa madarasa ya msingi
ya awali na madarasa ya
juu. Jadili kuhusu ngazi za
matini na namna ya
kuchagua matini
zinazoendana na ngazi ya

Ufundishaji mzuri unaweza kufanyika tu ikiwa
mwalimu amechagua matini sahihi inayoendana
na kiwango cha usomaji wa wanafunzi. Kwa
kuchunguza na kutathmini uchaguzi wa matini
(kwa darasa la 1-2 matini ya kusoma na kwa
darasa la 3-4 matini ya maudhui), timu ya
wafundishaji inaweza kufanya uchaguzi mzuri
zaidi wa matini inayoendana na ngazi ya usomaji

wasomaji.

wa wanafunzi. Uchaguzi huu wa matini
unawafanya wanafunzi kujifunza kusoma kwa
haraka, na kusoma ili kujifunza kwa ufanisi
mkubwa.

Kutoa mifano
ya usomaji
kwa wanafunzi

Watake walimu kufanya
mifano ya
usomaji/mchakato wa
kufikiri wao kwa wao kwa
kutumia matini
wanayotumia darasani.

Kufanya mifano ya tabia za usomaji fanisi ni
muhimu sana kwa wanafunzi. Mifano hii
huwasaidia wanafunzi kutambua jinsi msomaji
mzuri anavyosoma matini. Kila mara walimu
wanatakiwa kufanya mifano hii ya usomaji na
kutumia mifano hii “kufikiri kwa sauti” kile
kinachoendelea katika fikara za msomaji
kinachowasaidia kuelewa matini wanayosoma.

Kabla ya Watake walimu kujadili Kuwatayarisha wanafunzi kabla ya kusoma ni
Kusoma: na kupanga aina ya muhimu sana ili kuhakikisha kuwa wanaelewa
Kutafakari shughuli wanazoweza kile watakachosoma, na kile wanachotarajiwa
kwa kufanya kabla wanafunzi | kufanya. Hii ni pamoja na kubashiri kuhusu
mwanafunzi hawajaanza kusoma matini, kuelewa msamiati muhimu, na kuelewa
matini yoyote. kile wanachotarajiwa kujua kuhusu matini baada
ya kusoma.
Wakati wa Fanya kazi ya kubungua Wanafunzi lazima wawe na jambo la kufanya na
kusoma: bongo na walimu kuhusu | kulikamilisha wakati wanasoma. Kama hawana
Mchakato aina ya shughuli jambo la kufanya, hawatakuwa makini na
saidizi wanafunzi wanazoweza usomaji wa matini hiyo, hivyo hawataielewa
kufanya wakati vizuri. Mambo haya ni kama vile kukumbuka
wanasoma matini ili wahusika, au matukio, kutafuta maneno muhimu
kuwasaidia yaliyotumika au kuthibitisha ubashiri uliofanyika
kujishughulisha zaidi na kabla n.k.
matini wanayoisoma.
Baada ya Fanya kazi na walimu Ni lazima walimu kuwafuatilia wanafunzi baada
Kusoma: kutayarisha orodha ya ya kusoma matini ili kuona kile walichokielewa
Hakikisha mawazo kwa ajili ya kutoka katika matini. Kufuatilia huku ni pamoja
uelewa/ufaha | maswali watakayowauliza | na: 1) Kuuliza maswali (ya ngazi ya chini, kati au
mu wanafunzi baada ya juu) ili kujua kama wameifahamu matini,

kusoma matini na orodha
ya shughuli na vitu
wanavyoweza kufanya
wanafunzi kumsaidia
mwalimu kutathmini
uelewa wao wa matini.

2)Kuwataka wanafunzi wajadili matini
waliyosoma katika mtindo wa wazi ili kuwatia
moyo kufikiria zaidi kwa ubunifu, 3)Kuwataka
wanafunzi kutengeneza kitu (kuchora picha,
chati au kuandika) kinachoonesha uelewa wao.
Wanafunzi wanapoijadili matini baada ya
kusoma, huweza kukumbuka vizuri zaidi kwa
kipindi kirefu.

Mipango fanisi
ya ufundishaji

Watake walimu wa darasa
la 1-2 kupanga pamoja
kufundisha. Fanya vile
vile kwa walimu wa
darasala 3-4
wanaofundisha maudhui
yanayofanana.

Ili kufanya ufundishaji bora kadri
inavyowezekana, ni lazima walimu kupanga
mapema ufundishaji huo. Kwa kuwafanya
walimu kupanga pamoja jinsi ya kufundisha
kuwapatia fursa walimu kujaribisha na kujadili
namna bora ya kufundisha somo lile lile na kuwa
na mazungumzo ya ufunzaji yanayofanana.

Mifano ya Ajenda za Ufunzaji

Sampuli sita (6) za ajenda za ufunzaji zimetolewa hapa chini. Sampuli hizi zinaweza
kutumiwa mara moja na wafunzaji na pia kuwa kama mifano kwa ajili ya mipango
ya baadaye ya ufunzaji.

Sampili ya #1: Utayari wa Kusoma
Muda: Dakika 90
Malengo: Baada ya mkutano huu wa ufunzaji walimu:

1. Wataelewa kuwa, wanafunzi huingia shuleni wakiwa na ngazi tofauti tofauti
za utayari wa kusoma.

2. Wataelewa kuwa, kuwafanya wanafunzi kuwa tayari kusoma kunahitaji
kujua uzoefu walioupata wanafunzi kuhusu matini za kusoma na kujadiliana
nao kile walichokwisha kukisoma.

3. Wataelewa kuwa, wasomaji wanaopata shida kusoma wanahitaji kuwekwa
pamoja na wasomaji wazuri ili waone mifano fanisi ya usomaji wa wenzao.

4. Watapata kushirikishwa kuhusu mikakati rahisi ya kujenga utayari wa
kusoma wa wanafunzi.

Vifaa/Zana: Daftari la kuandikia, kalamu, makala ya utayari wa wanafunzi

iliyoteuliwa na mfunzaji.

Shughuli Maelezo

Kabla: Anza kikao kwa majadiliano ya jumla kuhusu utendaji wa sasa katika
madarasa. Ni maeneo yapi ya ufundishaji wako yanaonyesha mafanikio zaidi

Kutafakari kwa sasa? Kwa walimu wa madarasa ya 1-2 - Ni njia zipi mnazitumia kutoa

kuhusu mafundisho ya ubora wa juu? Kwa walimu wa darasa la 3-4- Ni namna

utendaji gani usomaji ni seshemu muhimu katika ufundishaji wako wa maudhui?

Dakika 20

Wakati: Kikao chetu leo kinahusu utayari wa wanafunzi kuanza kusoma na kutumia
usomaji kujifunza. Wote tunajua kuwa wanafunzi mbalimbali uingia shuleni

Kuchunguza | Wakiwa bado au tayari kusoma. Wanapokuwa wanapata ugumu wa kusoma,

Mawazo inakuwa vigumu pia kujifunza maudhui darasani. Leo tutasoma makala fupi

mapya kuhusu utayari wa wanafunzi kusoma. Wakati tunasoma, tuweke alama katika
matini ( za ? au !) ili kubainisha maudhui muhimu ya kukumbuka katika

) matini na maswali unayojiuliza kuhusu makala hii unayosoma.

Dakika 50 Mambo muhimu katikay rrlakala: g

- Utayari wa wanafunzi unahusiana na kiasi cha uzoefu walionao wanafunzi
na matini za kusoma kabla hawajaingia shuleni rasmi.

- Wanafunzi walioduni katika kupata mafunzo ya usomaji wa awali,
wanakuwa bado hawajawa tayari kujifunza katika maeneo yote.

- Wanafunzi ambao hawajawa tayari kusoma, lazima wapewe uzoefu wa
kusoma zaidi, na waunganishwe na wale wanafunzi wenye uzoefu mkubwa
wa kusoma vizuri ili kuwafunza wenzao.

- Usomaji unaweza na ni lazima utumike katika maeneo yote ya maudhui, ili
kuwasaidia wanafunzi wanaopata shida kufanya mazoezi zaidi ya stadi zao.

Baada: Waambie walimu wa 1-2 kujadili kwa pamoja kubainisha vitu mahsusi

ambavyo wanaweza kufanya ili kuwasaidia vizuri zaidi wanafunzi ambao

Kuunganisha | bado hawajawa tayari kusoma.

Ufunzaji na Waambie walimu wa 3-4 kuwatambua wanafunzi wanaopata shida ya
Darasa kusoma maudhui darasani, na wapange kuwapatia usaidizi wa ziada ili
kuwasaidia zaidi (msaada zaidi kama vile kusoma matini rahisi, kusoma
Dakika 20 maudhui katika jozi na wenzao wanaojua, mwalimu kuwafuatilia moja moja)

Sampuli #2: Kujifunza Kusoma/Kusoma ili Kujifunza
Muda: Dakika 90
Malengo: Baada ya mkutano huu wa ufunzaji walimu:

1. Wataelewa kuwa, walimu wa 1-2 wanapaswa kuwasaidia wanafunzi
kujifunza kusoma na wale walimu wa darasa la 3-4 wanapaswa kutumia
usomaji kuwasaidia wanafunzi kujifunza maudhui.

2. Wataelewa kuwa, kufundisha darasa la 1-2 kunatakiwa kuwatayarisha
wanafunzi kujifunza kwa ufanisi katika darasa la 3-4.

3. Wataelewa kuwa, walimu wa darasa la 3-4 wanao wajibu wa kuendelea
kukuza stadi za kusoma wakati wanapokuwa wanafundisha maudhui.

4. Watapanga kutembelea madarasa ya ngazi zote kujifunza zaidi uhusiano kati
ya Kujifunza Kusoma na Kusoma ili Kujifunza katika shule yao.

Vifaa/Zana: Sampuli za andalio la somo na mifano ya kazi za wanafunzi
walizojifunza (kutokana na somo lile lile walilojifunza), daftari la
kuandikia na kalamu.

Shughuli Maelezo

Kabla: Waambie walimu kupitia tena kikao kilichopita cha utayari wa
wanafunzi. Waambie kila moja aeleze - Mbinu ambazo amekuwa

Kutafakari akizitumia kuwasaidia wanafunzi wanaopata shida ya kusoma

kuhusu darasani? Kwa namna gani mbinu hizi zinafanya kazi? Je ni

utendaji mambo gani ambayo bado yanakutatiza kuhusu wanafunzi hao?

Dakika 20

Wakati: Wagawe walimu katika makundi ya walimu wa darasala 1-2 na
darasala 3-4. Waambie wakamilishe mchakato ufuatao:

Kuchunguza 1)Walimu washirikishane kwa kujadili somo walilofanya vizuri

Mawazo mapya | sana na wanafunzi wao darasani (Walifanya nini? Wanafunzi
waliitikiaje? Kwa nini somo lilifanyika vizuri?); 2) Kuonesha
Dakika 50 mifano ya kazi za wanafunzi walizofanya kutokana na kujifunza
somo hilo. Jadili jinsi wanafunzi walivyofanya vizuri na wanajuaje
kuwa kazi walizofanya ni nzuri.

Waambie walimu wa darasa la 1-2 wawashirikishe walimu wa
darasa la 3-4 kuhusu aina ya ufundishaji wa kusoma wanaofanya,
na kwa nini wanafundisha stadi hizo? Waambie walimu wa darasa
la 3-4 wawashirikishe walimu wa darasa la 1-2 kile wanachofanya
kuhusu usomaji darasani kwao, na jinsi kutumia usomaji,
unavyosaidia au husivyosaidii wanafunzi kujifunza maudhui
katika ngazi za juu.

Baada:
Kuunganisha
Ufunzaji na

Darasa

Dakika 15 - 20

Tunafanya kazi pamoja na wanafunzi katika njia mbili ili
kuwasaidia kusoma: Tunawafundisha wanafunzi wa darasa la 1-2
kujua kusoma, na tunatumia usomaji kama mchakato wa kujifunza
maudhui katika darasa la 3-4. Ni muhimu kila moja wetu kujua
kile tunachofanya ili kuwasaidia wanafunzi kujenga stadi zao za
kusoma.

Waambie walimu wa darasa la 1-2 watengeneze jozi na walimu wa
darasa la 3-4. Waambie watayarishe utaratibu/mpango wa jinsi
watakavyotembeleana darasani kuona jinsi usomaji
unavyofundishwa na unavyotumiwa katika madarasa yao.

Wakumbushe kuwa watazungumezia ziara zao za darasani katika
kikao kijacho cha ufunzaji.

Sampuli #3: Kuonesha Mifano ya Usomaji kwa Wanafunzi

Muda: Dakika 90

Malengo: Baada ya mkutano huu wa ufunzaji walimu:
1. Wataelewa umuhimu wa mwalimu kufanya mifano ya tabia za usomaji
wenye ufanisi.
2. Wataelewa mchakato wa Kusoma kwa Sauti/Kufikiri kwa Sauti ili kutoa
mifano ya tabia za usomaji fanisi.
Vifaa/Zana: Vitabu vinavyotumika darasani, Mwongozo wa Mwalimu, Daftari la
kuandikia na kalamu (Waambie walimu wa darasa 1-2 kufanya mifano ya kusoma
kwa sauti/kufikiri kwa sauti kwa walimu wenzao)

Shughuli Maelezo

Kabla: Tulipokutana mara ya mwisho, tulichunguza jinsi kusoma
kunavyoshughulikiwa katika darasa la 1-2 na darasa la 3-4.

Kutafakari Mlifanya mipango ya kutembeleana katika madarasa yenu.

kuhusu Tujadiliane: Uliona nini ulipotembelea darasa la mwalimu

utendaji mwenzio? Ni kwa namna gani ufundishaji ulioona unasaidia
kuendeleza stadi za usomaji? Ulijifunza nini toka kwa mwalimu

Dakika 20 mwenzako ambacho na wewe utakitumia darasani kwako ili
kuboresha usomaji?

Wakati: Leo tutafanya kazi kuhusu kufanya mifano ya tabia za usomaji
zinazotakiwa kwa wanafunzi. Hili ni jambo muhimu la kuwasaidia

Kuchunguza wanafunzi kuelewa kile kinachoendelea katika fikira za msomaji

Mawazo mapya

Dakika 50

anaposoma ili kufahamu. Walimu wa darasa la 1-2 utumia mkakati
huu mara kwa mara wanapofundisha. Leo walimu wa darasa la 1-
2 watafanya mifano ya Kusoma kwa Sauti/Kufikiri kwa Sauti kwa
walimu wenzao wa darasa la 3-4. Ni muhimu pia kwa walimu wa
darasa la 3-4 kujifunza kufanya hivi pia, ili waweze kufanya
mifano ya tabia za usomaji zinazohitajika kuelewa matini ya
taarifa.

Walimu wawili wa darasa la 1-2 (ambao wamepewa taarifa
mapema) watafanya mifano ya Kusoma kwa Sauti/Kufikiri kwa
Sauti kwa walimu wenzao wa darasa la 3-4.

Baada:

Kuunganisha
Ufunzaji na
Darasa

Dakika 15 - 20

Walimu wa darasa la 1-2 watengeneze jozi na walimu wa darasa la
3-4. na wasaidiane kupanga jinsi ya kufanya mifano ya Kusoma
kwa Sauti/Kufikiri kwa Sauti kwa kutumia matini ya taarifa
watakayoifundisha katika darasani lao.

Sampuli #4: Kuchagua Matini

Muda: Dakika 90

Malengo: Baada ya mkutano huu wa ufunzaji walimu:

1

2.
3.
4,

Wataelewa umuhimu wa kuchagua matini inayoendana na ngazi ya usomaji
Wataelewa mchakato wa kuchagua matini inayotakiwa

Watashirikishana na kutathmini chaguzi zao za matini

Watachagua matini watakayotumia katika somo linalofuata, na kujua kwa

nini wamechagua matini hiyo.
Vifaa/Zana: Mwongozo wa Mwalimu wa KKK, sampuli za matini zinazotumika
darasani, daftari la kuandikia na kalamu

Shughuli Maelezo

Kabla: Mara ya mwisho tulipokutana walimu wa darasa la 1-2 walifanya
mifano ya Kusoma kwa Sauti/Kufikiri kwa Sauti. Tulipanga pia

Kutafakari mkakati huu kutumika katika darasa la 3-4. Tujadiliane: Ni kwa

kuhusu namna gani mifano ya Kusoma kwa Sauti/Kufikiri kwa Sauti

utendaji ilifanikiwa katika madarasa ya maudhui? Ni kitu gani kilifanyika
vizuri? Ni kitu gani kilikuangaisha? Je makakati huu uliweza

Dakika 20 kukusaidia kufundisha kile ulichotaka kufundisha? Unajuaje? Ni
kwa jinsi gani utaendelea kujaribu kutumia mkakati huu kwa
wanafunzi wako wa darasa la 3-4?

Wakati: Leo tutaangalia aina za matini tunazotumia darasani. Ni jambo la
muhimu kuchagua matini sahihi ya kufundishia inayoendana na

Kuchunguza ngazi ya msomaji- isiwe ngumu wala rahisi sana. Tuna kitini katika

Mawazo mapya

Dakika 50

Mwongozo wa Mwalimu wa KKK kitakachotusaidia kuelewa ngazi
mbalimbali za matini na jinsi ya kuchagua matini sahihi kwa
wanafunzi wetu.

Wagawe walimu katika makundi ya walimu wa darasa la 1-2 na
wale wa darasa la 3-4. Waambie washirikishane matini
wanazotumia, na wajadiliane walizichaguaje? Kwa nini
wanafikiria zinawafaa (haziwafai) wanafunzi wao; na ni kwa njia
zipi matini hizi zinaleta mafanikio au zinaleta shida darasani?

Fanya majadiliano ya kundi zima, ili kushirikishana kile

kilichozungumzwa katka makundi.

Baada:

Kuunganisha
Ufunzaji na
Darasa

Dakika 15 - 20

Waambe walimu kuandika matini fupi wayodhani ni sahihi na
inaendana na ngazi ya wanafunzi wao wanaowafundisha. (matini
ya taarifa kwa darasa la 3-4; matini ya taarifa au ya kubuni kwa
darasa la 1-2). Waambie wajaribu kuitumia matini hiyo
kufundishia darasani.

Wakumbushe kuwa wanahitaji kutayarisha somo linalohusika ili
kutumia matini hiyo kufundisha.

Sampuli #5: Baada ya Kusoma: Kuwasaidia Wanafunzi Kuelewa

Muda: Dakika 90

Malengo: Baada ya mkutano huu wa ufunzaji walimu:

1.

Wataelewa kuwa, lazima wafanye kazi na wanafunzi kuelewa matini baada

ya kusoma.

2.
3.

Wataelewa mikakati rahisi ya shughuli za kufanya baada ya kusoma.
Watapanga kuweka shughuli za kufanya baada ya kusoma katika mchakato

wao wa kufundisha.
Vifaa/Zana: Mifano ya shughuli baada ya kusoma darasani, daftari la kuandikia na

kalamu.

Shughuli Maelezo

Kabla: Mara ya mwisho tulipokutana, mliandika matini fupi ili kuzitumia
kufundishia wanafunzi wenu. Mlijaribu kuandika matini ambazo

Kutafakari zinaendana na ngazi sahihi za usomaji wa wanafunzi wenu.

kuhusu Tujadiliane: Elezea masomo uliyofanya na kukamilisha kwa

utendaji kutumia matini uliyotayarisha. Je matini iliwafaa wanafunzi wako/
NDIO au HAPANA, kwa namna gani ilifaa au haikufaa? Unajuaje

Dakika 20 kuwa iliwafaa wanafunzi wako?

Wakati: Tulisha zungumza huko nyuma kwa nini ni muhimu sana
kuwafuatlia wanafunzi wako baada ya kusoma. Kufuatilia

Kuchunguza uwasaidia wanafunzi kufafanua na kuondoa kuchanganyikiwa

Mawazo mapya

Dakika 50

kuhusiana na matini waliyosoma; na pia kuhakikisha kuwa
wanakumbuka vema matini waliyosoma kwa muda mrefu.
Leo tutaangalia jinsi tunavyofuatilia usomaji katika madarasa
yetu.

Walimu watandaze mezani mifano ya shughuli wanazotoa baada
ya kusoma. Watumie muda kuchunguza kimya kimya mifano hii ya
shughuli zilizotandazwa mezani. Waulizane maswali waliyonayo
kuhusu shughuli wanazoziona. Mwalimu moja moja ajibu maswali
kutoka kwa walimu wenzake na kuelezea nini anachofanya
kufuatilia wanafunzi wake baada ya kusoma.

Baada:

Fikiria kuhusu mifano ya shughuli zinazotolewa baada ya kusoma

Kuunganisha
Ufunzaji na
Darasa

Dakika 15 - 20

ulizoziona leo. Kaa na mwalimu mwenzako wa darasa la 1-2 na
wale wa darasa la 3-4 pia wakae na mwalimu mwenzao. Mpange
na kuandaa shughuli (tofauti na mlizoona leo au zilizoboreshwa)
za kufanya baada ya kusoma zisizopungua 2 ambazo mtazitumia
katika madarasa yenu.

Sampuli #6: Kupanga Kufundisha kwa Ufanisi

Muda: Dakika 90
Malengo: Baada ya mkutano huu wa ufunzaji walimu:
1. Wataelewa kwa nini kupanga kabla ya kufundisha ni jambo la muhimu.
2. Wataelewa maeneo muhimu ya ufundishaji yanayohitaji kupangwa mapema.
3. Wataelewa umuhimu wa matini wakati wa kupanga ufundishaji.
4. Watapanga jinsi ya kufundisha somo.
Vifaa/Zana: Sampuli za masomo, matini za darasani, daftari la andalio la somo na

kalamu.
Shughuli Maelezo
Kabla: Mara ya mwisho tulipokutana, mlipanga kwa pamoja shughuli za
kufanya baada ya kusoma, ambazo mtazitumia pamoja na
Kutafakari wanafunzi wenu kufuatilia usomaji wao. Tujadiliane: Ni shughuli
kuhusu zipi kati ya zile mlizopanga ulizitumia kufuatilia usomaji wa
utendaji wanafunzi wako? Wanafunzi waliitikiaje kuzifanya? Je shughuli
hizi ziliwasaidiaje wanafunzi kufafanua uelewa wao? Je shughuli
Dakika 20 hizi zilikusaidiaje kupima kile walichofanya wanafunzi a kile
ambacho wanafunzi hawakukielewa kuhusu matini waliyosoma?
Wakati: Leo tutaangalia ufanisi wa upangaji wetu wa kufundisha.
Fanya kazi katika vikundi vidogo vya walimu (darasa la 1-2 na
Kuchunguza darasa la 3-4) washirikishane kila moja, mojawapo ya andalio lake

Mawazo mapya

zuri sana la somo. Wajadiliane: 1) Kitu gani unakiona ni kizuri
katika andalio hili? 2) Ni maeneo yapi ya andalio hili ambayo

Dakika 50 yanamsaidia vizuri sana mwanafunzi kujifunza? 3) Ni maeneo yapi
ya andalio hili ni dhaifu? 4) Unawezaje kuboresha andalio hili kwa
matumizi ya baadaye?

Baada: Fikiria kile ulichokiona katika andalio la mwenzako ambacho
kinamfanya aonekane mahiri. Andaa andalio jipya, jaribu kuingiza

Kuunganisha vitu ulivyojifunza kutoka kwa mwalimu mwenzako leo. (Wape

Ufunzaji na dakika 15 kuandaa andalio jipya). Tutatumia dakika 5

Darasa kuzungumzia kile ulichojifunza leo na kile ulichopanga kufanya.

Dakika 15 - 20

